MEMORANDWM CYDSYNIAD DEDDFWRIAETHOL ATODOL
(MEMORANDWM RHIF 2)

Y Bil Diwygio Cyfraith Lesddaliadau a Rhydd-ddaliadau

1. Gosodir y Memorandwm Cydsyniad Deddfwriaethol (LCM) hwn o dan
Reol Sefydlog ("RhS") 29.2. Mae Rheol Sefydlog 29 yn rhagnodi bod yn
rhaid gosod memorandwm cydsyniad deddfwriaethol, ac y caniateir
cyflwyno cynnig cydsyniad deddfwriaethol, gerbron Senedd Cymru os
bydd Bil yn Senedd y DU yn gwneud darpariaeth mewn perthynas a
Chymru at unrhyw ddiben sydd o fewn cymhwysedd deddfwriaethol
Senedd Cymru neu sy’n addasu’r cymhwysedd hwnnw.

2. Cyflwynwyd y Bil Diwygio Cyfraith Lesddaliadau a Rhydd-ddaliadau (“y
Bil”) yn Nhy'r Cyffredin ar 27 Tachwedd 2023. Gosodais LCM ar 12
Rhagfyr 2023.

3. Cyflwynodd Llywodraeth y DU 119 o welliannau ar 17 lonawr a 5 gwelliant
ar 24 lonawr i'w hystyried yng Nghyfnod Pwyllgor Ty'r Cyffredin a
ddechreuodd ar 16 lonawr. Mae 14 o'r gwelliannau yn gwneud
darpariaeth sy'n dod o fewn cymhwysedd deddfwriaethol Senedd Cymru,
ac fe'u disgrifir ym mharagraffau 13 i 46 isod.

4. Mae'r Bil fel y’i cyflwynwyd i'w weld yn: Y Bil Diwygio Cyfraith
Lesddaliadau a Rhydd-ddaliadau (parliament uk). | weld y papur sy'n
cynnwys y newidiadau hyn, ewch i'r ddolen hon:
leasehold rm_pbc 0117.pdf (parliament.uk).

Amcan(ion) y polisi

5. Amcanion y polisi fel y'u nodwyd gan Lywodraeth y DU yw:
Diwygio hawliau tenantiaid o dan lesoedd preswyl hir i gaffael rhydd-
ddaliad eu tai, estyn lesoedd eu tai neu fflatiau ac i gyd-ryddfreinio neu
i gyd-reoli'r adeiladau y mae'r fflatiau’n rhan ohonyn nhw, i roi'r hawl i
denantiaid o'r fath leihau'r rhent sy'n daladwy o dan eu lesoedd i rent
hedyn pupur, i reoleiddio taliadau a chostau sy'n daladwy gan
denantiaid preswyl, i reoleiddio rheoli ystadau preswyl ac i reoleiddio
taliadau rhent.

Crynodeb o’r Bil
6. Noddiry Bil gan yr Adran Ffyniant Bro, Cymunedau a Thai.

7. Mae prif ddarpariaethau'r Bil yn ymdrin &'r canlynol:

e Estyn cyfnod lesoedd safonol tai a fflatiau i 990 o flynyddoedd (o 90 o
flynyddoedd ar gyfer fflatiau a 50 o flynyddoedd ar gyfer tai), a gostwng
rhent tir i rent hedyn pupur (gwerth ariannol o sero) ar 6l talu premiwm.

e Dileu'r ‘gwerth cyfunol’ fel y'i gelwir.


https://publications.parliament.uk/pa/bills/cbill/58-04/0013/230013.pdf
https://publications.parliament.uk/pa/bills/cbill/58-04/0013/230013.pdf
https://publications.parliament.uk/pa/bills/cbill/58-04/0013/amend/leasehold_rm_pbc_0117.pdf

8.

10.

11.

e Dileu'r gofyniad y dylai lesddeiliad newydd fod wedi bod yn berchen ar

ei dy neu ei fflat am ddwy flynedd cyn cael budd o'r newidiadau hyn.

e Cynyddu'r terfyn ‘di-breswyl’ 0 25% sy'n gymwys i eiddo defnydd

cymysg, ac a all rhwystro lesddeiliaid mewn adeiladau lle ceir
cymysgedd o gartrefi a defnyddiau eraill fel siopau a swyddfeydd, rhag
prynu eu rhydd-ddaliadaeth neu gymryd rheolaeth dros eu hadeiladau.

e Gofyn am dryloywder ynglyn a thaliadau gwasanaeth lesddeiliaid
e Cyflwyno ffioedd gweinyddu tryloyw yn lle taliadau comisiwn yswiriant

adeiladau i asiantiaid rheoli a landlordiaid.’

e Dileu'r rhagdybiaeth y dylai lesddeiliaid dalu costau cyfreithiol eu

landlordiaid wrth herio arferion gwael.

¢ Rhoi'r un hawliau gwneud iawn i berchenogion tai rhydd-ddaliadol ar

ystadau preifat ac ystadau deiliadaeth gymysg ag i lesddeiliaid

Mae'r LCM cyntaf a osodais ar 12 Rhagfyr yn cynnwys mwy o wybodaeth
am y darpariaethau a gynhwysir yn y Bil fel y'i cyflwynwyd i'r Senedd ar
27 Tachwedd.

Mae'r Bil a'r gwelliannau sy'n destun y memorandwm ategol hwn yn
diwygio yn bennaf cyfraith lesddaliadau bresennol Cymru a Lloegr, yn
arbennig Deddf Diwygio Cyfraith Lesddaliadau 1967 ("LRA 1967"), Deddf
Diwygio Cyfraith Lesddaliadau, Tai a Datblygu Trefol 1993 "LRHUDA
1993"), Deddf Diwygio Cyfraith Cyfunddaliadau a Lesddaliadau 2002
("CLRA 2002") a Deddf Landlordiaid a Thenantiaid 1985 ("LTA 1985").

Mae'r Bil hefyd yn diwygio cylch gwaith y Tribiwnlys Prisio Lesddaliadau
datganoledig.

Mae swyddogion wedi bod mewn cysylltiad rheolaidd a'i gilydd wrth
ddatblygu'r gwelliannau.

Y sefylifa ddiweddaraf ers cyhoeddi'r Memorandwm Cydsyniad
Deddfwriaethol cyntaf

12.

Mae fy swyddogion wedi parhau i drafod y gwelliannau i'r Bil &'u cyd-
swyddogion yn Llywodraeth y DU. Rwy'n deall y caiff rhagor o waith ei
wneud ynghylch gweithredu ymrwymiad Llywodraeth y DU i wahardd
defnyddio lesddaliadau ar gyfer tai newydd, ac o ganlyniad i'r
ymgynghoriad diweddar, ar gyfyngu'r rhent tir mewn lesoedd sy'n bod.
Bydd fy swyddogion yn parhau i weithio gyda Llywodraeth y DU i sicrhau
bod darpariaethau sy'n cael eu datblygu sy'n gymwys i Gymru yn briodol.

"'Yn y ddogfen hon, rwy’n defnyddio’r gair ‘landlord’ i olygu’r rhydd-ddeiliad neu’r prif lesddeiliad
mewn trefniant lesddaliadol, i osgoi dryswch wrth ddefnyddio rhydd-ddeiliad i ddisgrifio perchennog
cartref sy’n talu tl rheoli sy’n destun Rhan 4 y bil.



Darpariaethau a gyflwynwyd gan Lywodraeth y DU i’'w hystyried yng
nghyfnod Adrodd Ty’r Cyffredin y mae angen cydsyniad ar eu cyfer

13.

Fel yr esboniais yn yr LCM ar gyfer y Bil fel y cafodd ei gyflwyno, yn fy
marn i, mae'r Bil cyfan yn gwneud darpariaeth mewn perthynas & Chymru,
at ddiben sydd o fewn cymhwysedd deddfwriaethol Senedd Cymru, sef
tai. Yn fy marn i, mae'r gwelliannau i'r Bil hefyd yn cynrychioli darpariaeth
o'r fath, ac felly'n sbarduno neu'n cynnal y gofyn am gydsyniad, ac eithrio
darpariaethau sy'n ymwneud & gofynion unioni, sy'n ofynion i Loegr yn
unig. Yn yr adran hon, byddaf yn egluro effaith y gwelliannau yn gryno a
sut maent yn sbarduno neu'n cynnal y gofyn am gydsyniad. Rwyf wedi
rhannu'r prif welliannau'n grwpiau, ac yn cyfeirio at rifau cymalau'r Bil fel y
cafodd ei gyflwyno, yn ogystal & rhifau gwelliannau Llywodraeth y DU (ee
Gov 28).

Awdurdodaeth llysoedd a thribiwnlysoedd

14.

15.

Mae un grwp o welliannau a gynigir yn ymwneud & mynd a'r
awdurdodaeth ar gyfer achosion sy'n ymdrin & lesddaliadau o'r llysoedd.
Nod hynny yw sicrhau bod anghydfodau a materion yn cael eu clywed a'u
datrys gan y tribiwnlys. Byddai hynny'n gwneud pethau'n symlach, yn
lleihau costau ac yn arbed amser.

Mae Gov 35 a 36 yn gwella cymal 14 sydd, yn ei dro, yn diwygio LRA
1967 i egluro ai'r tribiwnlys priodol neu (yn anamlach) y llys ddylai glywed
rhai achosion mewn perthynas a rhyddfreinio lesddaliadau tai. Mae Gov
41 yn gwella cymal 16 i wneud newid tebyg i gymwysiadau o dan adran
93 o LRHUA 1993. Mae Gov 37, 38, 42 a 43 sy'n gwella cymalau 14, 16 a
18 yn ganlyniadol i'r newidiadau hyn.

Hysbysiad galw am dél gwasanaeth yn y dyfodol

16.

17.

Mae cymal newydd ‘Notice of future service charge demands’ (NC 6) yn
cynnig diwygio adran 20B o LTA 1985 (terfyn amser ar gyfer galw am dal
gwasanaeth) i'w gwneud yn ofynnol, lle caiff taliadau gwasanaeth eu galw
y tu allan i'r amserlen arferol o 18 mis, rhaid hysbysu lesddeiliaid
amdanynt mewn 'hysbysiad galw yn y dyfodol' y bydd ei fformat, ei
gynnwys a'r dull o'i hysbysu yn cael eu nodi mewn rheoliadau gan yr
awdurdod priodol, sef yng Nghymru, Gweinidogion Cymru. Ni fydd
disgwyl i lesddeiliaid dalu taliadau gwasanaeth, pan y gelwir amdanynt
ymhen amser, os byddant yn fwy na'r amcangyfrif a roddwyd neu os
gelwir amdanynt y tu allan i'r amserlen a ragwelwyd y bydd yn rhaid ei
chynnwys yn yr hysbysiad. Bydd hyn yn rhoi mwy o sicrwydd i lesddeiliaid
ynghylch y tal gwasanaeth y byddant yn atebol i'w dalu, a'r amserlen ar
gyfer ei dalu. Mae Gov 46 yn ganlyniad i'r gwelliant hwn.

Mae Gov 53 yn gosod gofynion tebyg mewn perthynas a thaliadau rheoli
ystadau, trwy ddiwygio cymal 43(b). Mae'r gwelliant yn ychwanegu'r gofyn
y dylai'r hysbysiad fod mewn fformat penodol a chynnwys gwybodaeth
benodol. Mae’r gwelliant yn caniatau hefyd gosod gofynion pellach, y gall
yr Ysgrifennydd Gwladol eu pennu mewn rheoliadau.



Costau

18.

19.

Mae cymal newydd ‘Restriction on recovery of non-litigation costs of
enfranchisement, extension and right to manage’ (NC7) yn diwygio LTA
1985 i'w gwneud yn glir na fydd lesddeiliaid nad ydynt yn cymryd rhan yn
gallu cael eu bilio drwy'r tal gwasanaeth am gostau'r landlord mewn
perthynas a rhyddfreinio neu'r hawl i reoli hawliadau sy'n cael eu gwneud
gan eu cyd-lesddeiliaid, nad ydynt yn gostau ymgyfreithia. Mae'r
ddarpariaeth hon yn gyson & newidiadau sydd eisoes yn cael eu gwneud
yn y Bil i'r drefn gostau, ac yn sicrhau na chodir ar lesddeiliad am gostau
ei landlord ynghylch delio & hawliadau a ddygir yn ei erbyn nad ydynt yn
gostau ymgyfreitha, p'un a yw'r lesddeiliad yn cymryd rhan yn yr hawliad
ai peidio.

Mae'r gwelliannau i gymal 12 (Gov 29), cymal 13 (Gov 31), cymal 23 (Gov
45) yn ganlyniadol i'r newid hwn, ac yn sicrhau bod y ddarpariaeth hon yn
cael ei hadlewyrchu yn LRA 1967 sy'n ymdrin & rhyddfreinio tai, yn
LRHUDA 1993 sy'n delio a rhyddfreiniad ar gyfer fflatiau, ac yn CLRA
2002 sy'n ymdrin a'r hawl i reoli. Gwneir gwellliannau pellach sy'n
ganlyniadol i'r newidiadau hyn i gymalau 30 a 31, ac i Atodlen 8 (Gov 48-
51, 121-123).

Hawl presennol lesddeiliaid i ofyn i dribiwnlys benodi rheolwr

20.

Mae cymal newydd ‘Appointment of a manager: power to vary or
discharge orders’ (NC 8) yn newid pwerau'r tribiwnlys (y Tribiwnlys Prisio
Lesddaliadau (LVT) yng Nghymru) mewn perthynas & phenodi rheolwr ar
gyfer rheoli eiddo lesddaliadol. Mae'r gwelliant yn gwella pwerau'r
tribiwnlys mewn perthynas & phenodi rheolwr. Mae Gov 125 yn ganlyniad
i'r cymal newydd hwn.

Rheoli ystadau

21.

Mae Gov 52 yn newid y diffiniad o reoli ystadau yng nghymal 39 i egluro
na ddylid ystyried costau cymdeithas gyd-ddaliadol fel taliadau rheoli
ystad.

Rheoli ystadau: penodi rheolwr (NC10-14)

22.

23.

Mewnosodir cymalau newydd yn y Bil sy'n rhoi hawl newydd i rydd-
ddeiliaid sy'n gorfod talu taliadau rheoli ystadau i allu gofyn i'r tribiwnlys
benodi rheolwr newydd yn lle'r rheolwr presennol. Bydd yr hawl newydd
hwn yn caniatau i berchennog cartref gael gwared ar reolwyr sy'n
ddiffygiol, lle gellir dangos nad ydynt yn gwneud eu gwaith fel y dylent.

Mae cymal newydd ‘Notices of complaint’ (NC 10) yn cyflwyno proses
newydd lle gall perchennog cartref sy'n gorfod talu taliadau rheoli ystad
gyflwyno hysbysiad i reolwr ei ystad yn nodi ei gwynion, ac yn ei rybuddio,
os na chaiff y cwynion eu hateb o fewn terfyn amser penodol, y bydd



24.

25.

26.

27.

28.

perchennog y cartref yn gofyn i dribiwnlys o dan yr hawl newydd benodi
rheolwr newydd yn ei le. Mae'r cymal yn nodi pa fath o gwynion a allai fod
yn gymwys ar gyfer yr hysbysiad, gan gynnwys (ymhlith eraill) bod
rheolwr yr ystad wedi torri rhwymedigaeth, bod symiau a godir yn y
taliadau'n afresymol neu nad yw'r rheolwr wedi cydymffurfio & chod
ymarfer a gymeradwywyd o dan gymal 55. Gall yr Ysgrifennydd Gwladol,
drwy reoliadau, nodi pa wybodaeth y dylid ei chynnwys yn yr hysbysiad, a
phryd y gellir ei ddefnyddio.

Mae cymal newydd 'Appointment of substitute manager' (NC 11) yn rhoi
pwer newydd i'r tribiwnlys priodol (yr LVT yng Nghymru) benodi person i
gyflawni swyddogaethau yn lle'r rheolwr ystad presennol ar &l cais gan
berchennog annedd a reolir, o dan rai amgylchiadau.

Mae cymal newydd ‘Conditions for applying for appointment order’ (NC
12) yn nodi'r broses y dylai perchnogion annedd a reolir ei dilyn cyn
gwneud cais, gan gynnwys cydymffurfio &'r gofynion ar roi hysbysiad a
amlinellir yn NC10, a rhoi rhybudd terfynol. Mae'r hyn y mae gofyn i
rybudd terfynol ei gynnwys wedi'i nodi yn y cymal; gall yr Ysgrifennydd
Gwladol hefyd nodi gwybodaeth ychwanegol sy'n ofynnol mewn
rheoliadau. Rhoddir pwerau i'r tribiwnlys allu dweud nad oes angen y
gofynion hyn neu newid gofynion y rhybudd mewn rhai amgylchiadau.

Mae cymal newydd ‘Criteria for determining whether to make appointment
order’ (NC 13) yn nodi sut y dylai'r tribiwnlys benderfynu a ddylai
gorchymyn penodi gael ei wneud, gan gynnwys y mathau o dramgwyddau
neu feiau y bydd y rheolwr presennol wedi'u gwneud fyddai'n gwneud y
gorchymyn yn briodol. Rhoddir disgresiwn i'r tribiwnlys hefyd benderfynu
bod amgylchiadau eraill yn ei gwneud yn gyfiawn ac yn gyfleus gwneud y
gorchymyn. Gall yr Ysgrifennydd Gwladol wneud rheoliadau eraill hefyd i
ddiffinio pryd y dylai gorchymyn gael ei wneud.

Mae cymal newydd ‘Appointment order: further provision’ (NC 14) yn nodi
manylion pa orchymyn y caiff y tribiwnlys (yr LVT yng Nghymru) ei wneud,
er enghraifft pa swyddogaethau y dylai'r rheolwr newydd eu cyflawni, yn
ogystal &'r amgylchiadau pan gaiff y tribiwnlys amrywio neu ryddhau'r
gorchymyn.

Gyda'i gilydd, mae'r cymalau yn rhoi hawl newydd pwysig i berchnogion
cartref sy'n gorfod talu taliadau rheoli ystadau, gan roi proses iddynt gael
gwared ar reolwr sy'n ymgymryd ag arfer drwg, a'u helpu i gael
gwasanaethau o ansawdd gwell a mwy o werth am eu harian.

Gwybodaeth gwerthu

29.

Mae cymal newydd ‘Leasehold sales information requests’ [NC 42], yn
rhoi hawl newydd i lesddeiliaid ofyn am wybodaeth i gefnogi gwerthiant,
ac yn ei gwneud yn ofynnol i'r landlord ymateb o fewn amser penodol gan
ofyn i bartion eraill am ragor o wybodaeth os nad yw'r wybodaeth honno



30.

ganddo ac yn ei ganiatau i godi tal bach am ei darparu. Caiff yr awdurdod
priodol (Gweinidogion Cymru) wneud rheoliadau i roi'r hawl ar waith, er
enghraifft drwy nodi'r mathau o wybodaeth y gellir gofyn amdani, yr
amserlen ar gyfer ei darparu a'r tal mwyaf y gellir ei godi a thrwy newid yr
iawndal mwyaf y caiff y tribiwnlys ei ddyfarnu i adlewyrchu newidiadau
yng ngwerth arian.

Mae cymalau newydd ‘Estate management: sales information requests’,
‘Effect of sales information request’, ‘Charges for provision of information’
ac ‘Enforcement of sections (Effect of sales information request) a (
Charges for provision of information) [NC 43-46] yn rhoi hawl tebyg i
berchnogion cartref sy'n talu taliadau rheoli ystadau. Mae'r cymalau hyn
yn nodi y caiff perchennog cartref ofyn i'w reolwr am wybodaeth i gefnogi
gwerthiant, ei gwneud yn ofynnol i'r rheolwr ymateb o fewn amser penodol
gan ofyn i bartion eraill am ragor o wybodaeth os nad yw'r wybodaeth
honno ganddo ac yn ei ganiatau i godi tal bach am ei darparu. Caiff yr
awdurdod priodol (Gweinidogion Cymru) wneud rheoliadau i roi'r hawl ar
waith, er enghraifft drwy nodi'r mathau o wybodaeth y gellir gofyn amdani,
yr amserlen ar gyfer ei darparu a'r tal mwyaf y gellir ei godi a thrwy newid
yr iawndal mwyaf y caiff y tribiwnlys ei ddyfarnu i adlewyrchu newidiadau
yng ngwerth arian.

Eithriadau i'r drefn rhyddfreinio

31.

32.

Mae Gov 57 yn ychwanegu adran newydd at Atodlen 1 i ddiwygio LRA
1967 a LRHUDA 1993 i wneud eithriad i hawl lesddeiliaid darparwyr tai
cymunedol ardystiedig i gaffael rhydd-ddaliadaeth. Gall y tribiwnlys priodol
(yr LVT yng Nghymru) ardystio darparwr tai cymunedol sydd naill ai'n
ymddiriedolaeth tir gymunedol, neu sy'n bodloni disgrifiad neu amodau a
nodir mewn rheoliadau gan yr Ysgrifennydd Gwladol. Caiff y tribiwnlys
ganslo tystysgrif o dan rai amgylchiadau. Caiff yr Ysgrifennydd Gwladol,
drwy reoliadau, wneud darpariaeth ar gyfer amgylchiadau lle ceir
gorgyffwrdd rhwng cais lesddeiliad i gaffael ei rydd-ddaliadaeth a rhoi
tystysgrif eithrio i landlord. Mae gwelliannau Gov 30 a 32 i gymalau 12 a
13 yn ganlyniad i'r newid hwn.

Mae Gov 58 yn ychwanegu adran newydd at Atodlen 1 i ddiwygio LRA
1967 a LRHUDA 1993 i nodi dull newydd ar gyfer rhyddfreinio eiddo'r
Ymddiriedolaeth Genedlaethol. Mae Comisiwn y Gyfraith wedi ystyried sut
y dylai rhyddfreinio weithio yn achos eiddo'r Ymddiriedolaeth
Genedlaethol. Ysgogodd hynny yr Ymddiriedolaeth Genedlaethol a
chynrychiolwyr ei lesddeiliaid i negodi trefn newydd, sy'n cael ei nodi yn'y
Bil gan y gwelliant hwn. Ni chaiff lesddeiliaid eiddo anamddifadwy'r
Ymddiriedolaeth Genedlaethol gaffael y rhydd-ddaliadaeth, ond mae'r
ddarpariaeth hon yn nodi pryd y gallai fod ganddynt hawl i estyn eu les, ac
o dan ba delerau (naill ai o dan y ddeddfwriaeth bresennol neu'r
darpariaethau newydd yn y Bil hwn). Pan fydd lesddeiliaid yr
Ymddiriedolaeth Genedlaethol yn arfer eu hawl i estyn les, bydd yn
amodol ar amod prynu'n él, fel y bydd gan yr Ymddiriedolaeth



Genedlaethol hawl i brynu'r les yn 6l os bydd y lesddeiliad presennol am
gael ei wared. Caiff yr Ysgrifennydd Gwladol wneud rheoliadau mewn
perthynas a'r darpariaethau hyn, gan gynnwys nodi'r hyn y gellir ei
ystyried yn 'eiddo a ddiogelir yr Ymddiriedolaeth Genedlaethol', ac mewn
perthynas a'r gofyniad newydd am ‘amod prynu'n OI'. Fel dwi'n deall. mae'r
cynllun rhyddfreinio sy'n effeithio ar lesddeiliaid yr Ymddiriedolaeth
Genedlaethol sy'n cael ei fewnosod gan y gwelliant hwn wedi'i lunio ar y
cyd gyda'i chynrychiolwyr. Mae'n golygu hwb i'w groesawu i'w hawliau, ac
yn rhoi eglurder i lesddeiliaid yr Ymddiriedolaeth Genedlaethol, nawr ac
yn dyfodol ynghylch pa hawliau y cant eu harfer.

Cyfnewidiad

33.

34.

Mae Gov 73 yn gwella atodlen 6 ac yn mewnosod adrannau newydd yn
LRA 1967 a LRHUDA 1993, gan wneud darpariaeth y dylid lleihau'r rhent
sydd gan lesddeiliad canolraddol i'w dalu, os effeithiwyd ar ei incwm gan
lesddeiliad sydd wedi arfer ei hawl newydd i gael les estynedig am rent
hedyn pupur. Mae hyn yn datrys sefylifa lle byddai lesddeiliad
canolraddol yn colli'r incwm rhent tir a fyddai fel arall wedi caniatau iddo
dalu ei rent ei hunan.

Mae gwelliannau hefyd i gymal 14 (Gov 33 a 34), cymal 16 (Gov 39 a 40),
atodlen 2 (Gov 70 a 71) ac atodlen 7 (Gov 95) yn ganlyniadol i'r newid
hwn.

Rhanberchnogaeth

35.

36.

Mae Gov 74 yn mewnosod Rhan newydd yn Atodlen 6 sy'n diwygio LRA
1967, LRHUDA 1993 a Deddf Tai a Chynllunio 1986 i nodi pa hawliau
rhyddfreinio sydd ar gael i lesddeiliaid rhanberchenogaeth, o dan ba
amgylchiadau, a sut mae hynny'n gweithio. Ni fydd gan fathau penodol o
lesddeiliaid rhanberchnogaeth unrhyw hawl i gael eu rhyddfreinio.
Penderfynir ar hyn trwy fodloni amodau penodol (ac yn gyffredinol mae'n
ymwneud a'r lesoedd hynny sy'n rhoi'r hawl i brynu'r rhydd-ddaliadaeth
gyfan). Mae'r amodau sydd i'w bodloni wedi'u nodi yn y cymalau newydd
a cheir pwer i'r Ysgrifennydd Gwladol ragnodi, drwy reoliadau,
ddisgrifiadau penodol o lesoedd rhanberchnogaeth na fydd angen iddynt
fodloni dau o'r amodau. Yn gyffredinol, bwriad y darpariaethau hyn yw
rhoi eglurder i ranberchenogion ynghylch eu hawliau i ryddfraint fu'n
destun anghydfod ac ymgyfreitha.

Gwneir gwelliannau pellach i atodlen 2 (Gov 60, 61, 66, 69) sy'n egluro
effaith y drefn brisio newydd wrth gyfrifo'r premiwm sydd i'w dalu am
ryddfreinio lesoedd rhanberchenogaeth.

Prynu rhent tir

37.

Mae grwp o welliannau i Atodlen 7 wedi'u gwneud i wella'r ffordd yr arferir
yr hawl newydd i brynu rhent tir sy'n rhan o les sy'n bod eisoes. Mae
gwelliannau wedi'u gwneud i fynegi'n well yr hyn y mae'r hawl yn ei olygu,

38.

i nodi pwy all fod yn gymwys, i egluro'r broses gan gynnwys yr
hysbysiadau y mae'n rhaid eu cyflwyno a gweithdrefnau'r tribiwnlys, i
egluro pwy sy'n talu'r costau ac o dan ba amgylchiadau, ac at ddibenion
man a thechnegol i wella'r drafft presennol (Gov 75-120). Gwneir newid
cysylltiedig i gymal 21 (Gov 44).

Mae Gov 105 yn cynnwys pwer i'r awdurdod priodol (Gweinidogion
Cymru) ragnodi swm y costau nad ydynt yn rhai ymgyfreitha y gallai
lesddeiliad orfod eu talu o dan rai amgylchiadau.

Mén welliannau technegol a gwelliannau canlyniadol eraill

39.

40.

41.

42.

Mae GOV 28 yn newid teitl y Bil i adlewyrchu'n well effaith newid y
ddarpariaeth.

Mae Gov 59, 62, 63, 64, 65, 67 a 68 yn gwneud man welliannau i atodlen
2 i wella gweithrediad y drefn brisio newydd.

Mae Gov 72 yn gwneud man welliannau i'r newidiadau i LRHUDA 1993 o
dan atodlen 5 er mwyn darparu bod lesddeiliaid yn cael talu'r premiwm i'r
tribiwnlys o dan rai amgylchiadau.

Mae Gov 126 yn egluro bod gwelliannau canlyniadol i Ddeddf Tai (Cymru)
2014 yn cael eu gwneud i'r testun Cymraeg a Saesneg.

Gwelliannau nad ydynt yn ymwneud &'r gofyn am ganiatad: cynlluniau unioni

43.

Mae cymalau newydd 15-24 yn creu rhan newydd i'r Bil, ac mae NS 1 yn
creu rhestr newydd, sy'n gosod gofynion ar reolwyr lesddaliadaethau ac
ystadau o ran ymuno & chynllun unioni. Mae'r gofynion ond yn berthnasol
i'r rhai sy'n darparu gwasanaethau mewn perthynas ag eiddo yn Lloegr ac
am hynny, nid ydynt yn sbarduno'r gofyn am gydsyniad. Mae cymal 9
newydd yn datgan bod torri gofynion unioni yn gyfystyr & thorri rheolau.
Gall tribiwnlys ystyried hynny wrth ystyried a ddylid penodi rheolwr o dan
24(2) o LTA 1987. Mae Gov 47, 54, 55, 56 a 124 yn ganlyniadol i'r
cymalau newydd hyn.

Pwerau i wneud is-ddeddfwriaeth

44,

Rwyf wedi disgrifio uchod y gwelliannau sy'n cynnwys pwerau newydd i'w
rhoi naill ai i Weinidogion Cymru neu'r Ysgrifennydd Gwladol. Mae'r holl
bwerau newydd a ddisgrifir yma yn ddarostyngedig i'r weithdrefn
negyddol, ac eithrio pwerau yn NC 18 a 19 a Gov 57, sy'n ddarostyngedig
i'r weithdrefn gadarnhaol. Mae NC 18 a 19 yn rhoi pwerau i'r Ysgrifennydd
Gwladol mewn perthynas & chynlluniau unioni (sy'n berthnasol i Loegr yn
unig). Mae'r pwerau yn Gov 57 yn caniatau i'r Ysgrifennydd Gwladol
bennu prosesau'r tribiwnlys sy'n ymwneud a gofyn am dystysgrifau tai
cymunedol a'u canslo, gan gynnwys y disgrifiad neu'r amodau y bydd
gofyn i ddarparwyr tai cymunedol sydd am gael tystysgrif eu bodloni.



45. Yn gryno, credaf fod y gwelliannau a gynigiwyd gan Lywodraeth y DU yng
nghyfnod Pwyllgor Ty'r Cyffredin a gyflwynwyd ar 17 a 23 lonawr yn
sbarduno neu'n cynnal y gofyn am gydsyniad Senedd Cymru. Yr unig
eithriad i hyn yw'r gwelliannau hynny sy'n ymwneud a'r gofynion unioni
sy'n berthnasol i'r rhai sy'n rheoli eiddo yn Lloegr (NC 15-24 ac NS 1). Y
rheswm am hyn yw bod y Bil, gan ei fod ar gael ei ddiwygio gan
Lywodraeth y DU (ac eithrio'r Rhan newydd ar unioni), yn gwneud
darpariaeth at ddiben sydd o fewn cymhwysedd deddfwriaethol Senedd
Cymru, sef tai, ac felly mae angen cydsyniad deddfwriaethol Senedd
Cymru. Hefyd, mae sawl darpariaeth yn gwella'r ffordd y mae'r Tribiwnlys
Prisio Lesddaliadau datganoledig yn gweithredu ac mae hynny hefyd yn
gofyn am gydsyniad Senedd Cymru.

46. Mae hyn yn cadw'r farn a amlinellais yn yr LCM ar y Bil fel y'i cyflwynwyd .

Barn Llywodraeth y DU ar yr angen am gydsyniad

47. Fel ag yn y cyflwyniad, mae gwahaniaeth o hyd rhwng fy marn i a barn
Llywodraeth y DU ynghylch a oes darpariaethau yn y Bil sy'n gofyn am
gydsyniad Senedd Cymru. Mae Lee Rowley AS, Gweinidog Tai y DU,
wedi ysgrifennu ataf i nodi, ym marn Llywodraeth y DU, bod angen
cydsyniad Senedd Cymru ar gyfer y cymalau a'r atodlenni canlynol:

e OPC54,22, 23,24,25,7,47,159, 120, 121, 124, 119, 188 [NC 8,
NC 11, NC12, NC 13, NC14, Gov 57, 58, 74, 88, 91, 98, 98, 103,
105]. Bydd hyn ond i'r graddau y mae'r darpariaethau hyn yn
berthnasol i weithdrefn y Tribiwnlys Prisio Lesddaliadau, am eu
bod, ym marn Llywodraeth y DU, yn ymwneud a'r cyfyngiad cyfraith
breifat.

e OPC 59, 183, 60, 184, 45, 146, 91, 97, 100, 99, 46, 147, 102, 104,
105, 61, 132, 130, 75, 62, 66, 68, 67, 58 [Gov 29-43, 45-51 NC6,
NC 7]. Mae'r darpariaethau hyn fel arfer yn ymwneud a'r
gweithdrefnau costau yn y tribiwnlys prisio lesddaliadau (sy'n
dribiwnlys datganoledig), rheoliad tal gwasanaeth, gwahardd
comisiynau yswiriant adeiladau, a herio taliadau gweinyddol ar
gyfer ystadau rhydd-ddaliadol. Mae Llywodraeth y DU o'r farn nad
yw'r darpariaethau hyn yn ymwneud ag unrhyw gyfyngiadau nac ag
unrhyw beth a gedwir yn 6l yn Neddf LIlywodraeth Cymru 2006.

e OPC 172 a 173 [Gov 55, 56]. Mae'r rhain yn gwella cymal 62, sy'n
nodi'r weithdrefn ar gyfer rheoliadau yn y Ddeddf. Mae cymal 62 yn
darparu y gall yr Ysgrifennydd Gwladol yn Lloegr a, lle y bo'n
gymwys, Gweinidogion Cymru yng Nghymru, wneud darpariaethau
canlyniadol, atodol, cysylltiedig, trosiannol neu arbed ar gyfer
rheoliadau a nodir yn y Ddeddf.

e OPC 175 [Gov 126]. Ym marn Llywodraeth y DU, ni fydd angen
cydsyniad ond i'r graddau y mae'r ddarpariaeth hon yn diwygio
Deddf Tai (Cymru) 2014 (sy'n ganlyniadol i Gymal 30(2)), am mai
diben yr Atodlen fel arall yw diwygio cyfraith bresennol i gyfeirio at
ddarpariaethau newydd a gyflwynir gan y Bil, neu ddiddymu
cyfraith.



e OPCY9, 35, 249 a 37 [NC 42-46]. Ym marn Llywodraeth y DU nid
yw'r gwelliannau hyn yn ymwneud ag unrhyw gyfyngiadau nac ag
unrhyw beth a gedwir yn 61 yn Neddf Llywodraeth Cymru 2006.

Rhesymau dros wneud y darpariaethau hyn i Gymru yn y Bil Diwygio
Cyfraith Lesddaliadau a Rhydd-ddaliadau

48. Rwy'n cadw'r rhesymeg a nodir yn y Memorandwm Cydsyniad
Deddfwriaethol cyntaf ar y Bil hwn fel y'i cyflwynwyd ynghylch pam ei bod
yn briodol i ddeddfwriaeth y DU wneud darpariaeth i Gymru yn y Bil hwn.
Rwy'n ailddatgan fy nadleuon yma er hwylustod cyfeirio.

49. Rwyf wedi bod yn glir fy mod yn credu ei bod yn briodol ceisio cael
deddfwriaeth ar y cyd rhwng Cymru a Lloegr er mwyn diwygio cyfraith
lesddaliadau. Yn fy marn i, bydd hyn yn lleihau cymhlethdod ac yn
gwneud y gyfraith mor eglur a chydlynol & phosibl ac yn sicrhau bod y
system ddiwygiedig decach newydd yn gymwys i bawb.

50. Rwyf wedi amlinellu uchod lle ceir gwahaniaeth barn rhyngof fi a
Gweinidogion Llywodraeth y DU ar y graddau y gallai Senedd Cymru
ddeddfu ar gyfer y darpariaethau yn y Bil hwn. Pe baem am gael Bil i
Gymru yn unig er mwyn cyflawni'r un nodau, a'i fod yn cael ei herio am
nad yw o fewn cymhwysedd, gallai hyn arwain at oedi sylweddol cyn
sicrhau'r budd y byddai dinasyddion yng Nghymru yn ei gael o ganlyniad
i'r newidiadau. Mae gweithredu ar y cyd yn osgoi'r risg hon.

51. Hefyd, yn fy marn i, mae rhyng-gysylltedd a chyffredinrwydd y gyfraith yn
y maes hwn yn golygu ei bod fwyaf effeithiol a phriodol i ddarpariaeth ar
gyfer Cymru a Lloegr gael ei datblygu ar yr un pryd yn yr un offeryn
deddfwriaethol.

52. Yn yr un modd, o ystyried cymhlethdod y ddeddfwriaeth bresennol ar
lesddaliadau, byddai dull gweithredu cydlynol a chyson yn fuddiol i Gymru
a Lloegr, yn enwedig o ystyried bod Cymru a Lloegr yn rhannu rhanbarth
poblog iawn ar y ffin.

53. Yn olaf, mae egwyddorion Prif Weinidog Cymru ynglyn ag argymell rhoi
cydsyniad ar gyfer darpariaethau ym Miliau'r DU yn nodi y byddai'n
annoeth i Lywodraeth fabwysiadu rheol hunanymwadiad. Yn fy marn i,
byddai peidio & manteisio ar y cyfle a ddaw yn sgil y Bil hwn yn bolisi o'r
fath.

54. Fel yr esboniais yn yr LCM cyntaf ar y Bil hwn, fel y'i cyflwynwyd, er bod
darpariaethau'r Bil hwn yn golygu gwelliannau cadarnhaol iawn i
berchenogion cartrefi yng Nghymru, yn fy marn i, mae anghytundeb o hyd
a Llywodraeth y DU o ran i ba raddau y mae darpariaethau unigol o fewn
cymhwysedd deddfwriaethol Senedd Cymru, ac i ba raddau y dylai
Gweinidogion Cymru allu arfer pwerau i wneud is-ddeddfwriaeth sy'n
deillio o'r Bil. Rwyf wrthi'n parhau i ymgysylltu & Llywodraeth y DU i drafod

y mater hwn, a byddaf yn rhoi'r diweddaraf i Senedd Cymru ar hynt fy
nhrafodaethau maes o law.

Goblygiadau ariannol

55. Fel y dywedais ynghynt, mae'r Bil hwn yn gwneud darpariaeth sylweddol
mewn perthynas a'r Tribiwnlys Prisio Lesddaliadau datganoledig, a fydd
yn effeithio ar ei bwerau a'i lwyth achosion. Mae gwaith yn mynd rhagddo
i asesu'r effaith bosibl ar y tribiwnlys ac i ddeall beth fydd goblygiadau
ariannol yr effaith honno.

56. Mae Llywodraeth y DU wedi paratoi Asesiad Effaith ar gyfer y Bil sy'n
cwmpasu goblygiadau ehangach y Bil yn ei gyfanrwydd, gan gynnwys ei
effeithiau ar Gymru. Fe'u gwelwch yma.

Casgliad

57. Yn fy marn i, mae'n briodol ymdrin &'r darpariaethau hyn o hyd ym Mil y
DU gan y byddai hynny'n lleihau cymhlethdod, yn gwneud y gyfraith mor
eglur a chydlynol & phosibl ac yn sicrhau bod y system ddiwygiedig
decach newydd yn gymwys i bawb.

Julie James AS

Y Gweinidog Newid Hinsawdd
30 lonawr 2024

